
СОБРАНИЯ РУКОПИСНЫХ КНИГ г. КАЛИНИНА 463 

слов рече: „Аз есми Иоан Богослов, друг Христов, и написал я святое 
евангелие со апостолом с Лукою и с Маркою во едино слово и во 
едино божество". Бражник же рече: „Господине Иоан Богослов, пом-
ниш ли ты, когда вас господь послал учити и проповедати и крестити 
во едино святое крещение, написали вы: «Друг друга любите, а бог 
всех любит». А бражников ненавидит? Ино то лож есть. А ты, госпо­
дине, любиш сам в раю быти, а меня ты, православного христианина, 
за что в рай не пустиш? И ты, господине Иоан Богослов, либо слова 
своего отоприся или руки своея отпишися. А Павел апостол написал: 
«Друг друга любите и друг другу тяготы носите и тако исполните 
закон Христов»". Иоан же Богослов рече: „Господине бражник, слова 
мне своего отперетися нельзя, а руки своея отписатися нельзя, 
[л. 391 об.] и ты, господине, вниди в рай". 

Бражник же вниде в рай и сяде в лутчем месте. И рече ему святыи 
отец Николае: „Мы, брате, прежде тебя в раю, а тому месту присту-
питца не смеем. А ты, господине, в раю после нас, а занел лутчее 
место". Иоан же Богослов рече: „Яко не умеем з бражником згово-
рити, а не токмо с терезвым, благословенно ему то место во веки 
веков. Аминь". 


